
 екі сайт негізінде Египет түрлерін көрсету, 3D интерактивті анимациясы;  
 дарынды жəне талантты балалар жөніндегі талқылау парағы; 
 зияткерлік міндеттерді жоспарлау: бір талантты оқушының мінездемесін таңдап, 

кейіннен осындай оқушының қажеттілігін қанағаттандыру үшін өзгертілуі мүмкін 
тапсырмаларды əзірлеу; 

 АКТ-ны қолдана отырып, талантты жəне дарынды оқушылар үшін тереңдетілген 
тапсырмалар; 

 күрделендірілген тапсырмалармен таныстыру  
 зияткерлік тапсырмаларды жоспарлау  
 күрделендірілген тапсырмалардың сараптамалық кестесі 
 жаңа білім мен ойларды игерудегі жеке дағдыларды өзіндік бағалауға сауалнама  
 дарынды жəне талантты балалардың əлеуетін анықтауға тапсырма [2]. 

Қорыта айтқанда, мұғалімнің басты мақсаты - қабілетті, дарынды оқушыларды дəл 
таба біліп, əрқайсысына жеке тұлға ретінде қарап, олардың өздеріне деген сенімдерін жəне 
пəнге деген қызығуын арттыра білу, оқушының табиғи талантын дамытып, ерекше қабілеті 
бар баланы дарындыға айналдыра білу болып табылады. Əр мұғалім осы мақсатқа ұмталса 
ғана, өз қабілетінің арқасында бəсекелестікке, көшбасшылыққа,түрлі байқауларға қатысуға 
ұмтылысы жоғары дарынды балалар саны көбейеді. 

Аннотация 
Қазіргі заманғы Қазақстан Республикасындағы білім жүйесінің даму кезеңі оны 

түпкі негізі мен əдіснамасын қозғайтын кең көлемді реформалармен сипатталады. 
Қоғамның жаңарып өзгеруіне байланысты өзекті проблемалардың бірі сапалы білім 
берумен қатар жастардың шығармашылық қабілеттерін қалыптастыруда жаңа 
дидактикалық əдістер мен жолдарды іздестіру. Осы орайда білім беруде инновациялық 
əдістерді қолдану жолдарына тоқтала отырып, оның тиімділігі мен маңызын ашып көрсету 
маңызды мəселелердің бірі болып табылады 

Аннотация 
Развитие системы образования в современном Казахстане характеризуется 

масштабными реформами, затрагивающих ее основу и методику. В связи с изменениями 
общества, наряду с одной из самых главных проблем дать современной молодежи не только 
качественное образование, но и поиск новых дидактических методов и путей в 
формирование творческих способностей обучающихся. При этом останавливаюсь на 
введение в образование путей применения инновационных подходов, одним из важных 
проблем является раскрытие его значения и эффективности. 

Abstrakt 
The period of development of the modern education system in the Republic of Kazakhstan 

is characterized by large-scale reforms affecting its ultimate basis and methodology. Along with 

quality education, one of the urgent problems associated with the renewal of society is the search 
for new didactic methods and approaches in shaping the creative abilities of young people. In this 
regard, one of the important issues is to reveal the effectiveness and importance of innovative 
approaches in education. 

Relevance. Goal. 
Түйінді сөздер: жаңаша, үлгі,күшейте,əртараптандыру, əдіс-тəсіл,қарқындылық. 
Ключевые слова: инновация, модель, интенсивное,диверсификация, методика, 

динамика. 
Keywords: innovation, model, intensive, diversification, method, dynamics. 
 
Білім беру жүйесіндегі мекемелердің алдында қазіргі заманғы ақпараттық 

технологияларды пайдалану негізінде білім беру сапасын арттыру мəселелері тұр. 
Азаматтарды сапалы білім мен қамтамасыз ету дəстүрлі білім беру жүйесіне ақпараттық 
технологияларды енгізу негізінде жүзеге асырылады. 

Қазіргі заманғы білім беру жүйесінің басты қайшылығы –тез өсіп бара жатқан 
білімдер қарқыны мен жеке тұлғаның оларды игерудегі шектеулі мүмкіндіктер арасында. 
Бұл қарама-қайшылық педагогикалық теорияны білім берудің абсолютті идеалынан бас 
тартып, жаңа идеалға-адамның өзін-өзі реттеуі мен өздігінен білім алу қабілеттерін 
барынша дамытуға көшуіне мəжбүр етеді. 

Сонымен жаңаша (инновациялық) оқытудағы басты нəрсе –бұл білім алу жəне 
өздігінен білім алу негізінде адам қабілеттерін, икемділіктерін дамыту.Жаңа білім беру 
парадигмасында  тұлғаның қызығушылықтарын қамтамасыз етуде тұтастық, 
бағыттылықпен бірге нақты негіздік те шешуші рөлге ие.[2] 

Қазіргі заманғы оқушының басты мақсаты- көптеген пəндерден, олардағы ұшан –
теңіз ақпарттардың ішінен ең негізгісін,мəндісін тани білу. Бұл мəндік көзқарас 
жаратылыстану, гуманитарлық жəне техникалық ғылымдардың синтездік жиынтығын 
қарастырады. 

Білім берудің ақпараттандырылуы - кең мағынасында білім беру жүйесінің 
ақпараттық өнімдерімен, əлеуметтік-педагогикалық өзгертулер кешені: тар мағынасында 
білім беру жүйесінің мекемелеріне микропроцессорлық техникаға, сондай-ақ ақпараттық 
өнімдер мен педагогикалық технологияларға негізделген ақпараттық құралдарды енгізу 
ретінде түсіндіріледі. Білім берудің ақпараттандырылудың заңдылықтары. 

Ақпараттың 3 түрі қазіргі білім беруді сипаттайды: жаңашылдық , əртүрлілік жəне 
қарқындылық (динамикалық). Аталған тезисті ақпараттық білім беру процесіндегі 
заңдылық деп атай келе, оны таратып айтсақ; 

Жаңашылдық -білім берудегі парадигманың жаңаруы, пəндердегі білім берудің 
мазмұнының жаңаруы, білім берудегі форма мен əдістердің жаңаруы,. 

Қарқындылығы –білімнің жаңару процесін қалыптастырады, оқу процесінің 
қарқынын, оқу процесіндегі ақпарат алмасуды жеделдетеді. 

Əртүрлілігі –білімнің тармақталуын, яғни білім беру мекемелерінің, оны 
қаржыландыру көздерінің, сондай-ақ оқу бағдарламалары, жоспарлары, курстары жəне  
т.б.тармақтарымен (диверсификация) түсіндіріледі. 

Осылайша инновациялық білім беру өз құрамына-жеке тұлғалық көзқарасты,білім 
аудың мықты негіздерін, мəндік жəне акмеологиялық көзқарастарды, кəсіби шеберлікті, екі 
мəдениеттің синтезін, жаңа ақпараттық технологияларды қолдануды біріктіреді. 

Портфолио əдісі. Портфолио – оқушының тоқсан бойы жасаған жұмыстары жəне 
жетістіктерінің айғағы мен дəлелі. Портфолио –оқушының даму прогресімен жетістіктерін 
көрсетіп, бұл процесті жан-жақты талдау мүмкіншілігін береді. Портфолио бірнеше қызмет 
атқарады: 

-жинақтаушы- оқушылардың жұмыстарының жиынтығы; 

- үлгі(модель)-оқушының жеке оқу теориясын қалыптастырудың құралы, өйткені ол 
əр оқушыға оқудың өзіндік стратегиясын айқындап,қажетті материалдар мен жұмыс 
түрлерін таңдау мүмкіндіктерін береді: 

-ой – толғаныс пен шығармашылық  тудырушы – оқушыларға оқу, үйрену жəне 
кəсіби тұрғыдан қажетті əдістер мен тəсілдердің қолданылуын ұғынып, оларды қодану мен 
өзгерту мүмкіншіліктерін береді. 

Ақпараттық технологиялар. Бүкіл ақпараттық технологиялар компьютерлік 
оқытумен байланысты. Қазіргі күннің қажеттілігі- қарқынды күшейте(интенсивті) 
оқытудың ашық түрлерін жасау жəне қолдану. Бұл жүйелер оқушыларға өзіне тиімді оқыту 
технологиясын таңдап алуына жəне жеке даму бағдарламасын құруына  мүмкіндік береді. 

Қашықтан білім беру технологиялары. Телеконференциялар – бұл екі немесе оданда 
көп қатысушылардың өзара қарым -қатынасын ұйымдастыру үшін байланыстың 
электронды каналдарын пайдалану процесі. Телеконференция процесінде дыбыс , бейне 
немесе компьютерлік ақпараттар жеткізіледі. 

- Аудиоконференция –қатысушылар дауыстық коммуникацияға түсетін 
телеконференциялардың бір түрі. 

- Бейнеконференциялар – бұл қажеттік ақпараттық-бағдарламалық кешендермен 
қамтамасыз етілген екі немесе одан да көп нүктелер арасында бейне көріністер мен немесе 
дыбыстық ақпараттар алмасу əдісі. 

- Компьютерлік телеконференцияларға жүздеген жəне мыңдаған Internet жүйесін 
пайдаланушылар қатыса алады. Конференцияға қатысу технологиясы өте қарапайым 
адресін теріп алсаңыз болды. 

Эвристикалық оқыту технологиясы. А.В.Хуторскийдің «Эвристикалық оқыту 
теориясы, əдістемесі, практикасы» кітабының таралуына шолу ретінде берілген. Мұндай 
тəсіл біз үшін өте маңызды, ол оқу процесі технологиясын құрастыру үшін қажетті 
концептуалды маңызды қағиданың базалық жүйесін салды. « Эвристикалық  оқу жағдаяты 
» эвристикалық оқытудағы кілт болып табылатын технологиялық элемент- эвристикалық 
оқу жағдайы қарастырылады. Эвристикалық оқытудағы маңызды технологиялық элемент 
жағдаятының мақсаты оқушының арнайы ұйымдастырылған əрекетінің барысында жеке 
оқу нəтижесінің тууын қамтамасыз ету болып табылады. 

Модульдік оқыту. Модуль дегеніміз- міндетті түрде оқушының білім мен 
біліктіліктерін көрсету элементі бар оқу  материалының логикалық аталған бөлімі. 
Модульді құрастырудың негізіне пəннің жұмыс бағдарламасы алынады. Оқу модулі қайта 
жаңғыртушы оқу циклі ретінде үш құрамды бөліктен тұрады:кіріспе, сөйлесу жəне 
қорытынды. 

Кіріспе бөлімінде мұғалім оқушыларды оқу модулінің жалпы құрылымымен, 
мақсат-міндеттермен таныстырады. 

Сөйлесу бөлімінде танымдық процесс, негізінен сыныпты шағын топтарға бөлу 
арқылы оқушылардың өзара белсенді əрекет етуіне сəйкестендіріліп құрылады. 

Оқу модулінің қорытынды бөлімі - бақылау. Оқушы бөлімінің бақылау формалары 
ретінде тестік тапсырмалар, бақылау жұмыстары, сынақ, шығарма немесе диктант оқу 
пəнінің ерекшелігіне байланысты қолданылып, оқу модулінің осы бөлімінде беріледі. 

Дамыта оқыту. Дамыта оқыту оқушының оқу пəндерін оқып үйренуден теориялық 
ойды дамытатын оқу іс-əрекетіне көшірді. Дамыта оқыту пртнциптері орта жəне жоғары 
сыныптарда кең түрде енгізілмеген. Олар «жақын даму аймағы » жəне «өзекті даму 
аймағы»[1,337б] 

Жаңа технологияны меңгеру мұғалімнің интеллектуалдық, кəсіптік, адамгершілік 
жіне көптеген адами қабілеттің қалыптасуына игі əсерін тигізеді. Кез келген оқыту 
технологиясы оқытушыдан терең теориялық, психологиялық, педагогикалық, əдістемелік 
білімді, үлкен педагогикалық шеберлікті, шəкірттердің жан дүниесіне терең үңіліп оны 
ұғына білуді талап етеді. 

Бүгінгі таңда басты мəселе де - бəсекелестікке қабілетті ұрпақ тəрбиелеу. Қоғамның 
əрбір даму кезеңі ең алдымен, сол қоғамға сəйкес жаңа адамды қалыптастыруды көздейтіні 
– ешқашан маңызын жоймайтын тарихи құбылыс. Ұлы Мағжан Жұмабаев : «Баланы 
тəрбиелі қылу- тұрмыс майданында ақылмен, əдіспен күресе білетін адам шығару деген сөз. 
Тұрмыста түйінді мəселелерді тез шеше білетін, тұрмыстың тұңғиық теңізін қажыр 
қайратымен шеше білетін, адалдықжолға құрбан бола білетін, қысқасы,адамзат дүниесінің 
керек бір мүшесі бола алатын, заман талабына сай жан-жақты, ұлтжанды ұрпақтарды 
қалыптастыру»  

Аннотация 
Өзектілігі. Мақсаты. Мақалада Мағжан Жұмабаевтың педагогикалық идеяларының 

маңыздылығы жəне білім беру жүйесінде педагогикалық идеяларын қолдану мүмкіндігі 
қарастырылған. 

Аннотация 
Актуальность. Цель. В статье рассматривается значение педагогических идей 

Магжана Жумабаева и  возможности  использование  педагогических идей  в системе  
образования. 

Abstract 
Relevance. Goal.  The article considers  the importance of the pedagogical ideas of 

Magzhan Zhumabayev and the possibility of using pedagogical ideas in the education system. 
Кілттік сөздер: М.Жұмабаев шығармашылығы, педагогикалық көзқарастары, 

педагогикалық идеялар. 
Ключевые слова: Творчество М. Жумабаева, педагогические установки, 

педагогические идеи. 
Keywords: M.Zhumabaev's creativity, pedagogical  attitudes, pedagogical ideas. 
 
Мағжан Жұмабаевтың педагогикалық мұрасы бүгінгі күнге дейін өз маңызын 

жоймаған құнды еңбектер болып табылады. Арыстандай айбатты, жолбарыстай қайратты, 
қырандай күшті қанатты жастарға сенім артады.  Ұлы педагогтың тұңғыш педагогикалық 
оқулықтары педагогика мен əдістемеге қосқан айрықша үлесі. Заманауи білім беру 
кеңістігіндегі Мағжан педагогикасының əлемдік тұжырымдамаларымен, заманауи білім 
парадигмасының тұрғысынан педагогикалық идеясының маңыздылығы мен өзектілігі 
үздіксіз білім беру жүйесін жаңғыртумен тығыз байланысты қарастырылады. Қазіргі 
заманғы білім беру жүйесінде түбегейлі өзгерістер орын алған кезеңде ұлттық педагогика 
мен психология арқылы білім беру көзделеді.  

